
Patanjali Navakam or Tandavastotram

ಪತಂಜಲಿನವಕಂ ಅಥವಾ ಪತಂಜಲಿತಾಂಡವಸ್ತೋತ್ರಂ

ಹರಂ ತ್ರಿಪುರಭಂಜನಮನಂತಕೃತಕಂಕಣಮಖಂಡದಯಮಂತರಹಿತಂ (ದಯಮಂದಹಸಿತಂ)

(ಮದನಭಂಜನಕರಂ)
ಚಿರಂತನಮಮುಂ ಪ್ರಣವಸಂಚಿತನಿಧಿಂ ಪರಚಿದಂಬರನಟಂ ಹೃದಿ ಭಜೇ .. 2..

ಅನಂತನವರತ್ನವಿಲಸತ್ಕಟಕಕಿಂಕಿಣಿಝಲಜ್ಝಲಜ್ಝಲಜ್ಝಲರವಂ
ಮುಕುಂದವಿಧಿಹಸ್ತಗತಮದ್ದಲಲಯಧ್ವನಿಧಿಮಿದ್ಧಿಮಿತನರ್ತನಪದಂ .

ಶಕುಂತರಥಬರ್ಹಿರಥದಂತಿಮುಖನಂದಿಮುಖಭೃಂಗೀರಿಟಿಸಂಘನಿಕಟಂ
ಸನಂದಸನಕಪ್ರಮುಖವಂದಿತಪದಂ ಪರಚಿದಂಬರನಟಂ ಹೃದಿ ಭಜೇ .. 3..

ಅಚಿಂತ್ಯಮಲಿವೃಂದರುಚಿಬಂಧುರಗಲಮಂತಕಭುಜಂಗವಿಹಂಗಮಪತಿಂ
ಮುಕುಂದಸುರವೃಂದಬಲಹಂತೃಕೃತವಂದನಲಸಂತಮಹಿಕುಂಡಲಧರಂ .

ಅಕಂಪಮನುಕಂಪನರತಿಂ ಗಲನಿಷಂಗಗರಲಂ ಭವಮದಂಗಜಹರಿಂ
ಪತಂಜಲಿನುತಂ ಪ್ರಣತಸಂಚಿತನಿಧಿಂ ಪರಚಿದಂಬರನಟಂ ಹೃದಿ ಭಜೇ .. 4..

ಅನಂತಮಹಸಂ ತ್ರಿದಶವಂದ್ಯಚರಣಂ ಮುನಿಹೃದಂತರವಸಂತಮಮಲಂ
ಕಬಂಧವಿಯದಿಂದ್ವವನಿಗಂಧವಹವಹ್ನಿಮಖಬಂಧುರವಿಮಂಜುವಪುಷಂ .

ಅನಂತವಿಭವಂ ತ್ರಿಜಗದಂತರಮಣಿಂ ತ್ರಿನಯನಂ ತ್ರಿಪುರಖಂಡನಪರಂ
ಸನಂದಮುನಿವಂದಿತಪದಂ ಸಕರುಣಂ ಪರಚಿದಂಬರನಟಂ ಹೃದಿ ಭಜೇ .. 5..

ಅವಂತಮಖಿಲಂ ತ್ರಿಜಗದಂ ಭಗಣತುಂಗಮವತಂಸಿತಪದಂ ಸುರಸರಿತ್-

ತರಂಗನಿಕುರಂಬಧೃತಿಲಂಪಟಜಟಂ ಶಮನಡಂಭಸುಹರಂ ಭವಹರಂ .

ಶಿವಂ ದಶದಿಗಂತರವಿಜೃಂಭಿತಕರಂ ಕರಲಸನ್ಮೃಗಶಿಶುಂ ಪಶುಪತಿಂ
ಹರಂ ಶಶಿಧನಂಜಯಪತಂಗನಯನಂ ಪರಚಿದಂಬರನಟಂ ಹೃದಿ ಭಜೇ .. 6..

ಅನಂಗಪರಿಪಂಥಿನಮಜಂ ಕ್ಷಿತಿಧುರಂಧರಮಲಂಕೃತಭುಜಂಗಮಪತಿಂ

1



ಪತಂಜಲಿನವಕಂ ಅಥವಾ ಪತಂಜಲಿತಾಂಡವಸ್ತೋತ್ರಂ

ಜ್ವಲಂತಮನಲಂ ದಧತಮಂತಕರಿಪುಂ ಸತತಮಿಂದ್ರಸುರವಂದಿತಪದಂ .

ಶಿವಂ ಕರಟಿಚರ್ಮವಸನಂ ಜಲಧಿಜನ್ಮಗರಲಂ ಕಬಲಯಂತಮಖಿಲಂ
ದೃಢಂ ಪ್ರಣಯಕಂದಮಭಯಂಕರಪದಂ ಪರಚಿದಂಬರನಟಂ ಹೃದಿ ಭಜೇ .. 7..

ಅಜಂ ಕ್ಷಿತಿರಥಂ ಭುಜಂಗಪುಂಗವಗುಣಂ ಕನಕಶೃಂಗಧನುಷಂ ಕರಲಸತ್
ಕುರಂಗಪೃಥುಟಂಗಪರಶುಂ ರುಚಿರಕುಂಕುಮರುಚಿಂ ಡಮರುಕಂ ಚ ದಧತಂ .

ಮುಕುಂದವಿಶಿಖಂ ಪ್ರಣತವೃಂದಫಲದಂ ನಿಗಮತುಂಗತುರಗಂ ನಿರುಪಮಂ
ಸುಗಂಧಿತಮಹಿಂ ಸಪದಿ ಸಂಹೃತಪುರಂ ಪರಚಿದಂಬರನಟಂ ಹೃದಿ ಭಜೇ .. 8..

ಅಖಂಡವಿಧುಮಂಡಲಮುಖಂ ಡಮರುಮಂಡಿತಕರಂ ಕನಕಮಂಡಪಗೃಹಂ
ಸ್ವದಂಡತಲಮುಂಡಶಶಿಕುಂಡಲಿತಮಂಡನಪರಂ ಜಲಖಂಡಜಟಿಲಂ .

ಮೃಕಂಡುಸುತಚಂಡಕರದಂಡಧರಮುಂಡನಪದಂ ಭುಜಗಕುಂಡಲಧರಂ
ಶಿಖಂಡಶಶಿಖಂಡಮಣಿಮಂಡನಪರಂ ಪರಚಿದಂಬರನಟಂ ಹೃದಿ ಭಜೇ .. 9..

ಚಿದಂಬರನಟಸ್ತವಮಿದಂ ಪಠತಿಯಃ ಸತತಮಂತಕರಿಪುಪ್ರಿಯತಮಂ
ಪರಂ ಸುಕರಶಬ್ದಲಸದರ್ಥಬಹುಚಿತ್ರರುಚಿರಂ ರಸಿಕಹೃದ್ಯಮಮಲಂ .

ಸ ರಂಜಯತಿ ಶಂಭುಮಮಲಂ ಜಗತಿ ಸತ್ಯನಯನಂ ನಟಪತಿಂ ಚಲತರಂ
ಪ್ರಪಂಚಯತಿ ನಿತ್ಯವಿಭವಂ ಜಯತಿ ಪಂಚವಿಶಿಖಂ ವ್ರಜತಿ ಶಂಕರಪದಂ .. 10..

ಇತಿ ಪತಂಜಲಿನವಕಂ ಅಥವಾ ಪತಂಜಲಿತಾಂಡವಸ್ತೋತ್ರಂ ಸಮಾಪ್ತಂ ..

Proofread by PSA Easwaran

Patanjali Navakam or Tandavastotram

pdf was typeset on December 26, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

